
Priklausa nu uora 

 

Papjauts šėinielis pėivuo gol, 

Ont karviu vėsuokėj vabalā pol, 

Praded po nedielė lītus lītė – 

Kou karveliems žėima rēks darītė 

 

Jė šėinielis pėivuo sopūs – 

Karviems gera pašara nebibus... 

Jė prasta šėina ė nomus parveši – 

Nė kėik ėš tu karviu ė pėina bepeši... 

 

Vėsā kėts dalīks īr miestiuonims – 

Muokītėms ėr mondrėms žmuonims, – 

Anėj darba atlėikt pabrėkė, a kontoruo, 

Anėms netrogda nikuokėi uorā. 

 

Sava adīnas atsied, atėdėrb, 

Sied ė mašėna ėr ė gamta bėrb... 

A pri televizuoriaus, a ė kina ēt, 

Ėr ė uora nikuokė diemesė nekrēp... 

 

Žemdėrbiou īr dėinas sunkės – 

Krint ė luova par dėina nosėplunkės... 

Anėms ėšsėpėld vėsė gerė nuorā, 

Jego nusistuov pagadlīvė uorā... 

 


